
სამაგისტრო პროგრამის სახელწოდება - კავკასიოლოგია 

პროგრამა შედგება 2 მოდულისაგან: 1) იბერიულ-კავკასიური ენათმეცნიერება 2)კავკასიის 

ხალხთა ისტორია 

 

მისანიჭებელი აკადემიური ხარისხი: კავკასიოლოგიის მაგისტრი / MA in Caucasian Studies 

სამაგისტრო პროგრამის ხელმძღვანელები: ცირა ბარამიძე, ჯონი კვიციანი. (CV იხ. დანართში) 
  

სამაგისტრო პროგრამის საკვალიფიკაციო დახასიათება. მიზნები: 

პროგრამის მიზანია მაგისტრის აკადემიური ხარისხის შესაბამისი ცოდნისა და უნარ-ჩვევების 

მქონე, აგრეთვე ქართულის მონათესავე მთის იბერიულ-კავკასიურ ენების  და კავკასიის ხალხთა 

ისტორიისა და კულტურის  მცოდნე მკვლევარი კავკასიოლოგების მომზადება.  

   ქართველურ ენათა სრულყოფილად კვლევა შეუძლებელია მონათესავე მთის იბერიულ-

კავკასიური (აფხაზურ-ადიღური, ნახური და დაღესტნური) ენების გათვალისწინების გარეშე და, 

პირიქით, მთის იბერიულ-კავკასიურ ენათა სრულყოფილად კვლევისათვის აუცილებელია, 

მდიდარი, მრავალსაუკუნოვანი წერილობითი ტრადიციის მქონე ქართული ენისა და მის 

დიალექტთა მონაცემების გათვალისწინება.  

ქართული ფოლკლორის, ქართველი ერის ისტორიისა და კულტურის კვლევა წარმოუდგენელია 

კავკასიის ხალხთა ფოლკლორის, ისტორიისა და კულტურის მონაცემთა გაუთვალისწინებლად 

და, პირიქით, კავკასიელ ხალხთა ფოლკლორი, ისტორია და კულტურა სრულყოფილად ვერ 

იქნება გამოკვლეული ქართულ ფოლკლორთან, საქართველოს ისტორიასა და ქართულ კულტუ-

რასთან დაუკავშირებლად და ქართულ წერილობით წყაროთა ცნობების გათვალისწინების 

გარეშე. 
 

 შედეგები: 
 

«იბერიულ-კავკასიური ენათმეცნიერების» სასპეციალიზაციო მოდულზე სწავლის შედეგად 

ახალგაზრდა მკვლევარს პრაქტიკულად B1 დონეზე ეცოდინება ერთ-ერთი ძირითადი მთის იბე-

რიულ-კავკასიური ენა. შეძლებს ამ ენაზე საუბრის გაგებას, თავისი გამოცდილებისა და ტიპური 

მოვლენების აღწერას. მაგისტრანტი გაეცნობა რამდენიმე მონათესავე ენის სტრუქტურისა და 

ისტორიის იმ სპეციფიკურ თავისებურებებს, რომლებიც არ ისწავლება ბაკალავრიატის დონეზე; 

შეისწავლის სპეციალურ სამეცნიერო ლიტერატურაში გამოთქმულ განსხვავებულ 

თვალსაზრისებს; გამოიმუშავებს ამ თვალსაზრისთა ობიექტური შეფასების, კონკრეტული 

ენობრივი მასალის მოპოვების, სისტემატიზაციისა და სწორი მეთოდოლოგიით ანალიზის 

ჩვევებს; შეითვისებს დასკვნათა არგუმენტირებისა და საჯაროდ წარმოდგენის უნარ-ჩვევებს. 
 
 

 

დასაქმების სფეროები 

   სამაგისტრო პროგრამის ათვისების შემდეგ ახალგაზრდა სპეციალისტს შეეძლება იმუშაოს იმ 

სკოლების დაწყებით კლასებში (პედაგოგიკაში სათანადო რაოდენობის კრედიტების მიღების 

შემდეგ), სადაც ისწავლება კონკრეტული კავკასიური ენა, კურსდამთავრებულს უფლება ექნება, 

იმუშაოს სამთავრობო სტრუქტურებში, მასმედიაში სამთავრობო და არასამთავრობო 

სტრუქტურებში, ტურიზმში და ა.შ. 
 

 



სწავლის გაგრძელების საშუალება 

უმაღლესი განათლების მესამე საფეხურზე PHD (დოქტორანტურაში) სწავლის გაგრძელების 

მსურველ მაგისტრს უფლება ექნება სწავლა განაგრძოს კავკასიოლოგიისა და მომიჯნავე 

სპეციალობების სადოქტორო პროგრამებზე ნებისმიერი ქვეყნის უმაღლეს სასწავლებელში 

შესაბამისი სპეციალობით.  
 

კვლევითი კომპონენტი 
 

მაგისტრანტს შეუძლია სამაგისტრო ნაშრომის შერჩევა შემდეგი ზოგადი თემატიკის ფარგლებში:  
 

ა) იბერიულ-კავკასიური ენათმეცნიერების მოდული  
 

 

 იკე-თა ნათესაობის პრობლემატიკა; 

 იკე-თა სამეცნიერო შესწავლის ისტორიის საკითხები; 

 ცალკეულ ენათა ფონოლოგიური სისტემის, ფონეტიკურ  

 პროცესთა, მორფოლოგიის, სინტაქსისა და ლექსიკის აღწერითი და ისტორიულ-

შედარებითი ანალიზი, სემანტიკური ველები; 

 ენათა ჯგუფების აღწერითი და ისტორიულ-შედარებითი ანალიზი; 
 

ბ) კავკასიის ხალხთა ისტორიის მოდული: 
 

 კავკასიის ისტორიული გეოგრაფიის თეორიული და პრაქტიკული პრობლემატიკა 

პრობლემები (ცალკეულ რეგიონთა და ეპოქათა მიხედვით); 

 ხალხთა მიგრაციის ისტორია (კავკასიის რეგიონთა და ეპოქათა მიხედვით); 

 ცალკეულ ეთნოსთა თუ ეთნოსთა ჯგუფების ეთნოგენეზისის პრობლემები; 

 კავკასიის ხალხთა შიდა და გარე პოლიტიკური ურთიერთობების ისტორია 

(რეგიონთა და ეპოქათა მიხედვით); 

 კავკასიის ხალხთა სოციოკულტურული ანთროპოლოგიის საკითხები 
 
 
 

სამაგისტრო პროგრამის მატერიალურ-ტექნიკური ბაზა 
 

სასწავლო-კვლევით ბაზად გამოყენებული იქნება ივ. ჯავახიშვილის თბილისის სახელმწიფო 

უნივერსიტეტის აუდიტორიები, კავკასიოლოგიის ინსტიტუტის, არნ. ჩიქობავას კაბინეტ-

მუზეუმის, ჰუმანიტარულ მეცნიერებათა ფაკულტეტისა და თსუ სამეცნიერო ბიბლიოთეკები, 

არნ. ჩიქობავას სახელობის ენათმეცნიერების ინსტიტუტის ბიბლიოთეკა, არნ. ჩიქობავას 

სახელობის კაბინეტ-მუზეუმი. 
 


